
. CHRONICON SOCIETATIS JESU

ANNUS 15563

DE REBUS SOCIETATIS IN URBE ROMA

1. Hujus anni 1553 initio, quinque provincias distinctas ha-
bebat Societas; Indiae, scilicet, Portugalliae, Castellae, Arago-
niae et Italiae, citra Romam: caetera omnia collegia et domus
a P. Ignatio Generali regebantur, ut superioribus annis; sed in
progressu hujus anni, mense scilicet Julio, sexta provincia in-
stituta est, Brasiliae, et per patentes litteras P. Ignatii, Provin-
cialis in ea constitutus est P. Emmanuel de Nobrega, qui prius
nostris in Brasilia sine Provincialis nomine praeerat; et ita sex
provinciae hoc anno in Societate exstiterunt. Ad numerum
etiam locorum, in quibus nostros residere initio praecedentis
anni diximus, in Italia tria accesserunt; siquidem Perusii, Eugu-
bii et Mutinae collegia cum scholis suscepta fuerunt: in India in
civitate Tana: in Brasilia collegia puerorum, quibusnostriprae-
erant, nonnulla addita fuerunt illis, de quibus, superiori anno
inchoante, facta mentio est: hoc autem anno alia loca accesse-
runt, de quibus suo loco dicetur '. Sed et tria collegia auctori-
tate apostolica erecta fuerunt, id curante Domino Petro de Za-
rate, praeceptore vel commendatario Ordinis militum Sti. Se-
pulchri, scilicet, Hierosolymis, Constantinopoli et in insula
Cypro; sed haec tria, quamvis apostolicis litteris instituta, in-

i Sensus est: lis puerorum collegiis, quae in Brasilia initio anni 15562 exstabant,
alia in ejusdem anni decursu accessere, et alia toto hoc anno 1553. -

choata hactenus non fuerunt, nam ratio eadem stabiliendi, quae
summo Pontifici oblata et ab eodem admissa fuerat, successum
non habuit, Deo forte in aliud tempus haec opera rejiciente °.

2. Civitas etiam Ariminensis collegium obtulit Societati et
domum delegit, quam olim ejus civitati dominans Malatestarum
familia habuerat, et in usum collegii designavit; nec P. Ignatius
quod postulabant negavit, immo , cum res ad habitationem et
sustentationem collegialium essent paratae, homines se missu-
rum pollicitus est; sed ne hoc quidem collegium in hunc usque
diem maturuit *. Aliud Parmae Domina Jacoba Pallavicina re-
ditibus dotare voluit; sed, quia monasterii cujusdam monialium
curam habere volebat, id nostro instituto repugnare signifi-
cando, et Dominae Jacobae gratias agendo, non est admissum:
invisendam tamen per P. Elpidium hanc nobilem et piam mu-
lierem et consolandam P. Ignatius curavit 3,

3. Hoc anno P. Hieronymus Natalis, cum ex Sicilia, ad-
ducto secum Magistro Benedicto Palmio ‘, Romam venisset, et
de constitutionibus ac regulis Societatis cum P. Ignatio, quod
oportebat, contulisset, ab eodem instructus, et per patentes lit-
teras, quarto idus Aprilis, Commissarius in Hispanias missus
est, ut constitutiones ac regulas nostris collegiis et hominibus
Societatis traderet ac declararet. Ad res etiam alias potestas
ampla eidem est concessa, cum ejus prudentiae et agnitioni re-
rum Societatis multum P. Ignatius confideret. Sed imprimis in
Portugalliam ire jussus €st, tum quia ea provincia et numero

! Vide Cartas de San Ignacio, passim, sed praesertim t. vi.—Apostolicas Litteras
erectionis horum collegiorum nondum reperimus nec earum factam mentionem vide-
mus in opere Patris Lupovicr DELPLACE, Synopsis actorum Sanctae Sedis in causa
Societatis fesn, :

* Vide Cartas de San Ignacio, t. I, pag. 301 et 428 et t, 1v, pag. 240 et 392.—Polan.-
cus, ex com., Patri Jacobo Laynez, 16 Sept.: *Di Arimino ei scrive il Dottore Olave i
quale andd a visitar quella citth a instantia di molti divoti, che si congregd il consi-
£lio...,

% Consule Cartas de San Ignacio, t. m1, pag. 308, et t, Iv, pag. 54; scito tamen 1.° epi-
stolam cccLv, quae in t. I, pag. 308 reperitur, non Dominae Constantiae Pallavicini,
~ed Dominae Cortesae vel Cortesiae (wlla cavaliera Cortesa), datam fuisse; et 2.” aliam
csse hanc Dominam Cortesiam, aliam Constantiam Pallavicini, quae Mutinae moraba-
tur, aliam denique Jacobam Pallavicini, quae Parmae aliquando, Cremonae saepius,
degebat. Haec omnia manifesta fient in Nova Serie litterarum Sancti Ignatii, ubij
etiam videbitur hanc Jacobam Pallavicini sub Societatis obedientia vixisse aut saltem
id tentasse. V, etiam Borro: Vita del B. Pietro Fabro, pag. 49, et Cartas ¥ olros escri -
ins del B. P, Pedro Fabro, t. 1, pag. 21,

4 Verba haec: adducto secum Magistro Benedicto Palmio, addidit manu propria
I"olancus,

personarum, et fundationibus collegiorum, et momento rerum
ad commune bonum spectantium, caeteris eo tempore longe
anteibat, tum quia rerum perturbatio, de qua superiori anno
actum est, ejus operam exigebat, tum quia Rex Portugalliae
aliquem in scholis instituendis, quales Romae et in Sicilia esse
intellexerat, exercitatum, ad se mitti postulaverat, cum ejus-

modi scholas suo in regno vellet institui.
4. Domus professorum ' consuetis charitatis functionibus

vacabat, cum magno concursu ad sacramenta confessionis et
communionis, et ad praedicationem matutinpam et lectionem
Scripturae pomeridianam; ecclesia tamen satis erat angusta,
quamvis paulatim aliquid ex situ domus ei addebatur; nam in
nova ecclesia, inchoata sub finem anni jubilaei, progressus non
est factus, et agebatur de domibus quibusdam vicinis coémen-
dis ut situs esset paulo amplior; nondum tamen de eo situ, in quo
tandem est aedificata, quidquam agebatur *.

5. In ipsa domo novitii ab aliis non separati probabantur,
et inter caeteros hoc anno Magister Gerardus Brassica, et Magi-
ster Franciscus Costerus fuerunt, sed et Magister Joannes Re-
tius; quamvis postea ad collegium missi, priores theologiae,
tertius philosophiae dedit operam. Promotus quidem fuerat Co-
loniae, sed exercendus in philosophicis adhuc magis visus est,
Fuit et Magister Theodoricus Gerardi, nobilis Amsterdamensis,

et Mag. Petrus Silvius et alii complures °. Alia charitatis opera,
quae a domibus professorum fieri solent, hoc etiam anno cum

V' Intellige Romanam domum, prout a Collegio distinguebatur.

¢ Binas hoc anno universae Societati misit Ignatius, sive ex Ignalii commissione
Folancus luistoricas litteras (Quid historicarum seu de nuevas litterarum nomine ve-
niat, diximus supra t. 1, pag. 289, not. 1). In eis , quas, Deo adjuvante, in nova serie lit-
terarum Sancti Ignatii edemus, enucleatius perstringuntur guae de Societatis ministe-
riis Romae deque eorum fructu breviter admodum hic enarrat Polancus.—Vide etiam
in Cartas de San Ignacio, t. 111, pag. 312 et 433 litteras, quas Cardinali Farnesio scripsit
Ignatius 18 Oct.

3 A verbis fuit et Magister ad verba usque alii complures inseruit manu propria
Polancus. —De Gerardo Brassica vide supra, t. 11, pag. 553t 584 n. 391, et DELPLACE:
L'établissement de la Compagnie de Jésus dans les Pays-Bas, ubi, pag. 344-3%, haec
habet: “GErarp Coors (Brassica),né i Dordrecht en 1531, admis & Cologne en 1552, mort
4 Neuss en 1556.,~ De Joanne Retio vel Rhetio vide supra, t. i1, et Litterae Quadrimne-
stres, t. 1, pag. 674, et RerrreNserG : Hisloria Soctetatis Jesu ad Rhenum infervioremn,
lib. m.—De Theodorico Gerardi haec DELPLACE, 1, ¢.: *THIERRY GEERAERTS (GERARDI),
néd Amsterdam vers 1531; primus de philosophie & Louvain en 1551; admis & Colognec
¢n 1552, mort & Vienne le 1 octobre 1558 ,—De Petro Sylvio vide supra, t. i1, et Lifterae
Luadrimestres, t. 1, pag. 548,

aedificatione facta fuerunt, bonusque odor et auctoritas Socie-
tatis in dies augebatur.

6. Collegium Romanum, hujus anni initio et usque ad Octo-
brem, humaniorum litterarum studia publice tractabat, in latina
scilicet, graeca et hebraica lingua; superiora studia privatim et
non publice attingebantur; sed sub festum D. Simonis et Judae,
cum studium plenum, tam in gratiam nostrorum quam in stu-
diosorum Collegii Germanici et aliorum externorum, instituen-
dum esset, assertiones theologicae et aliarum inferiorum facul-
tatum publice disputatae fuerunt. De theologicis respondit sine
praeside P. Dr. Martinus Olave, qui et eruditionis magnae et
eloquentiae specimen omnibus audientibus dedit. De philoso-
phicis M.t Theodoricus ', de quo paulo superius, sub praeside
Dre. Turriano *, olim medico insigni, qui et in mathematicis fuit
insignis, hoc ipso anno Societatem ingressus. De rhetoricis Be--
nedictus Pereira sub praeside M. Fulvio Cardulo *. Decoratae
fuerunt disputationes, magno Cardinalium, Episcoporum et
aliorum magnae auctoritatis hominum concursu; fuerunt et ora-
tiones variae adhibitae, nec minor satisfactio quam frequentia
fuit.

7. Tres artium cursus simul inchoati fuerunt, primus a pri-
mordiis dialectices, alter a solidioribus logicae Aristotelis et
ethicae partibus, tertius a physicis, ut qui inaequaliter in litteris
profecerant, suo profectui convenientes lectiones quisque habe-|
ret. Theologia etiam scholastica et Scriptura sacra praelegi
coepta est et adhibitae exercitationes scholasticae, quae in Uni-
versitatibus, in quibus florent haec, probari maxime solent.
Doctor Olave ex partibus Divi Thomae primam inchoavit, quam
ante meridiem enarrabat; post meridiem autem alteram ex 4.°
sententiarum. P. Andreas Frusius Scripturam ab ipso libro Ge-
nesis interpretari coepit: P. autem Quintinus Chiarlart, diebus
festis, lectionem casuum conscientiae explicandam suscepit.
Viginti auditores, partim ex Collegio nostro et Germanico, fere
in initio habuerunt; nam ex domo nostra neminem ad Collegium

L

! Theodoricus Gerardi, de quo supra, n. 5

# Is erat Dr. Balthasar de Torres, de quo ejusgue in Societatem ingressu plura in-
fra, dum de rebus Siciliae agetur.

® Duas has paragraphos, a verbis De theologicis ad Cardulo, in margine textui in-
serendas scripsit Polancus.

ire licebat audicndi gratia, quod domus non addiscendis litteris,
sed exercendis ad animarum utilitatem institutae fuerant.

8. Primum philosophicum cursum Magister Joannes Roge-
rius ab ipsis dialecticae primordiis, secundum P. Guido Roy-
letius, tertium Dr. Balthasar Turrianus susceperunt, et unus-
quisque eorum suos habuit ex Collegio certos disciptlos. Haec
autem P. Ignatii mens erat, ut quadriennio scholasticam theo-
logiam, et quod oporteret ex novo et veteri testamento schola-
stici audirent praeter ea quae ex doctoribus sacris ac decretis
Pontificum ac conciliorum sua vel aliorum opera intellexissent,
et duobus annis praeterea in publicis actibus exerceri eos, qui
ad gradum doctoratus essent promovendi, volebat; tres autem
annos cursui philosophico tribui, et medium praeterea ad actus
et disputationes, si qui promovendi essent; neminem enim vel
in theologia vel in philosophia, nisi inventum idoneum, etiam
ad docendum , promovendum sentiebat *.

9. Cum initio hujus anni in Collegio viginti sex ex nostris
essent, in hac studiorum renovatione ad sexaginta jam ascen-
debant; nam singulis praeceptoribus theologiae ac philosophiae
et rhetorices, certos ex nostris scholasticis auditores assignan-
dos esse censebat, qui et ipsi proficerent et suo exemplo exter-
nos excitarent et exempla * litteraria vivida conservarent. Vo-
luit etiam P. Ignatius delectum haberi auctorum et doctrinae a
nostris audiendae in omnibus facultatibus et Romanum hoc Col-
legium velut formam quamdam aliis, ubicumque disciplinae
nostris traderentur, pro forma et exemplo quodam esse volebat,
et hic, in oculis Sedis Apostolicae et orbis christiani, hoc insti-
tutum collegiorum sui specimen praebere cupiebat.

10. Quamyvis autem crescebat numerus nostrorum, angu-
stae tamen res temporales admodum erant, nam mille aurei,
singulis annis a novo Duce Gandiae et ejus fratre Joanne pen-
dendi, minime recuperabantur; census quidam trecentorum
aureorum, ex pecunia a P. Francisco Borgia relicta coémpti,
parum admodum ad sustentationem conferre poterant, nam
centum et octoginta aureis domus conducebatur, puerorum

! Quae sub his nn. 6, 7 et 8 continentur, fuse a Polanco descripta sunt in litteris ad
P. Alphonsum Salmeron datis 4 Nov.

; ¢ Exempla habet autographum ; sed putamus mendum esse et scribendum exerci-
fia aut quid simile.

corrector fere quadraginta accipiebat, medicus etiam suum
referebat salarium. Itaque ad victum, vestitum et res necessa-
rias pecunia mutuo accipienda erat; pars etiam bona census
vendenda erat ad domus quasdam, in auxilium ecclesiae, ut
diximus, emendas; et tamen in hoc statu rerum temporalium
augeri volebat [Ignatius] numerum collegialium:; et tanta erat
multitudo eorum, qui in Societatem admitti petebant, ut domum
nostram exonerare ad alios admittendos oporteret °.

11. Nam exInferiori Germania, ex Gallia et ex Hispaniaeac
Italiae variis locis ad hanc domum probandi confluebant, quam-
vis illi, qui ex Hispania accedebant, ab ipso P. Ignatio evo-
cabantur, qui Superioribus scribebat ut aliquos huc destinarent,
qui bene in litteris instructi, ad tam multa collegia juvanda
utiles esse possent. Tales etiam Parisiense, Lovaniense, et Colo-
niense Collegia multos mittebant, Sed qui domi probati fuerant,
et ad studium mittendi videbantur, cum nec in Italia, nec in
Sicilia, philosophiae aut theologiae tunc studia ulla in Socie-
tate essent, ne tempus inutiliter tererent, ad Cellegium Roma-
num erant mittendi ®.

12. Aliqui tamen per varia loca Italiae et Siciliae mitteban-
tur, vel ut docerent, vel ut discerent, qui in litteris humaniori-
bus adhuc exercendi erant; et duodecim simul ex his cum
P. Elpidio * hoc autumno in Siciliam missi sunt; novem, per Col-
legia Italiae distribuendi, P. Laynio Provinciali simul missi
sunt. Cum etiam P. Hieronymus Domenech in Siciliam mense
Martio missus est, ut Pro-regis Joannis de Vega petitioni satis-
fieret, socios a P. Ignatio adjunctos et inter eos P. Hieronymum
Otellum accepit. Plures tamen accedebant, quam dividi extra
Urbem commode possent, et ideo Collegium augebatur, in quo
etiam exercendi in litteris et modo eas docendi erant, qui aliis
in Collegiis Italiae scholis erant profuturi.

13. Persuadebat sibi P. Ignatius aliquem aut Pontificem aut
€x Principibus ecclesiasticis aut saecularibus fundationem hujus

I Vide supra in t. 11 an. 1551, n. 6, pag. 164,

2 Die 31 Martii hujus anni longam scripsit, ex com., epistolam Polancus Superiori-
bus domorum Societatis in Europa; in qua epistola, postquam de dirnitate Romani Col-
legii et de fructibus, quos ex eo sperabat Ignations, fuse disseruit, penuriam aperuit,
qua collegium premebatur, et omnes hortatus est ut Pro suo possc tantae penuriae
satagerent subvenire. Vide infra , n. 18.

3 P. Elpidius Ugoletti,

Collegii facile suscepturum, et ideo ad tempus aliquod illud
sustentari cupiebat, nec de reditibus sollicitus erat; nam ad
fundatorem haec sollicitudo spectabat. Ideo significari voluit
quibusdam de Societate hunc Romani Collegii statum, ut, si quae
occasio sese offerret juvandi, non eam omitterent; si tamen ali-
qua ratione fieri potuisset, hoc opus a P. Francisco Borgia in-
choatum, ab eo et ejus familia, dotari exoptasset. Et cum ami-
cus quidam et de Societate benemeritus, scilicet, Dominus
Thomas Lilius, postea Episcopus Soranus, propensus esset ad
illam domum emendam, quam Collegium conduxerat, et ad
aliquos reditus applicandos, non admisit hoc optimi viri bene-
ficium, cum illi jus fundatoris, si admisisset, tribuendum judi-
caret, et ejus insignia, ut fundatoris, in collegio constituenda.
Maluit itaque in iis angustiis Dei providentiam exspectare; et
cum quidam Cardinalis ex eorum numero, qui Academiae Ro-
manae (quam Sapientiam vocant) curam gerebant, reditus
aliquos ei obtulisset, ex iis, qui lectoribus ejus Academiae as-
signari solent, non tamen eos P. Ignatius admisit, ne contra
Institutum Societatis, velut salarium quoddam pro lectionibus,
admittere videretur *.

14.  Quod ad Collegium Germanicum attinet, cum nulli re-
ditus stabiles ei assignati essent, et Cardinalis Moronus atque
Augustanus ex Urbe abessent, et alii, valde occupati aliis in
rebus, non admodum ad stabiliendum, vel promovendum tam
sanctum opus, animum applicarent, expensae interim graves
€ssent, subsidia rerum temporalium, majora quam habebat, me-
rito desiderabantur. Et P. quidem Ignatius scripsit Cardinali
Morono, instituendi hujus Collegii praecipuo auctori, quo in
statu Collegium versaretur, et ei in memoriam redegit quod
Societas nostra aperte significaverat, se rerum temporalium
onus non subire, sed tantum spiritualium, in his, quae ad do-
Ctrinam et pietatem instituendae juventutis pertinerent, roga-
vitque ut, si tam cito venturus non esset, alicui hoc opus com-
mendaret, qui, tam ad sustentandum quam ad stabiliendum
Collegium, ejus viceni suppleret. Aliis etiam Cardinalibus signi-

! Habes toto hoc n. 13 dilucidius exposita a Polanco quae Orlandinus compressit
his verbis: “Quamobrem de certis reditibus nihil laborans [Ignatius], QUASDAMQUE MINUS
OPERI SUFFICIENTES ORLATAS DOTES REPUDIANS, id studebat unum, ut praesenti necessitati
Succurreret., L. xi, n. 5.



' 12 CHR_M. Soc. JEs.

ficari hoc ipsum curavit. Interim tamen idoneos ad Collegii
Germanici institutum nullo modo excludendos censuit, et cum
studia hoc autumno renovarentur, fere triginta eo in Collegio
versabantur in duabus domibus Collegio nostro conjunctis,
ex quibus novem theologiae, alii vel naturali scientiae, vel lo-
gicae, vel etiam dialecticae [operam dabant]; demum, sub quo-
libet ex tribus praeceptoribus philosophiae, rhetorices et litte-
rarum humaniorum aliqui erant, et in studiis ac pietate bene
proficiebant. Inter eos aliqui seditiosius quam oportebat agen-
tes, ne aliis nocerent, dimissi sunt, et eorum loco alii vocati.
Singulis hebdomadis bis, exercitationis gratia, ad liberum
adrem agrorum exire eis licebat, et de necessariis nihil eis
deesse Societas nostra permittebat . -

15. Hoc anno professionem Romae P. Martinus Olave, se-
cunda Aprilis, in manibus P. Ignatii emiserat. Paulo ante P.
Everardus Mercurianus, scilicet, 25 Februarii, in manibus
Cardinalis Perusini, loco P. Ignatii, eamdem emiserat. Vigesima
septima Januarii praecedentis P. Leonardus Kessel Coloniae, in
manibus cujusdam Praelati *, et decima quinta ejusdem mensis
P. Nicolaus Lanoyus Viennae, in manibus Abbatis Martinengi,
Nuncii Apostolici, et P. Ludovicus Gonzalez trigesima Martii
in manibus P. Francisci Borgiae emiserat. Itaque cum ex pri-
mis decem Patribus quatuor ad meliorem vitam migrassent,
scilicet, P. Joannes Codurius, P. Petrus Faber, P. Claudius
Jajus ac P. Franciscus Xavier, in eorum locum viginti unus
alii quatuor vota emiserant, qui omnes hoc anno vivebant; hi
cum sex ex primis, qui superstites erant, viginti septem nume-

! Polancus, ex com., Patri Alphonso Salmeron de modo sublevandi penuriam Ger-
manici Collegii et Neapoli obtinendi quae pro eodem Germanico Collegio promiserat
Cardinalis Pacheco; 10 Dec.—Idem , ex com., Patri Joanni Francisco Araldo: “Mi rin-
cresce che habbia perso tanto tempo il P. Salmerone per il Collegio Germanico, ben-
che non son persi li passi nostri avanti Iddio, quantungue gli effetti desiderati non
seguitano... , 17 Dec.—-Idem Patri Salmeron , de subventione quam Collegio Germanico
se daturum promiserat Cardinalis Pacheco, 80 Dee. Idem Patri Olawve: “1l Collegio Ger-
manico, quanto alle cose spirituali et di lettere va bene. Del resto, cio® del temporale,
le cose stanno in calma... Non possiamo far altro che p‘ig]iar debiti sopra di noi per
non lasciar che questa gente passi male..., b Aug.—Eidem ut videat an et quid opor-
teat scribere Augustano Cardinali de Collegio Germanico, 12 Aug. Vide etiam litteras,
quas de hac re Cardinali Morono aliisque toto hoc anno scripsit Ignatius, in Cartas de
San Ignacio, t. 111, necnon Eumi. CARDINALIS STEINHUBER, S. J. Geschichte des Colle-
Zium Germanicum Hungaricum in Rom., et tandem infra, n. 476,

2 Fuit is Joannes de Reppelmont, Nazaraei coenobii Praeses,

rum conficiebant *; et nihilominus P. Ignatius, in virtute obe-
dientiae, P. Mironi, Provinciali Portugalliae, injunxit ut quinque
vel sex ex his, qui magis maturuissent in provincia Portugalliae,
ad professionem admitteret, cum consilio et aprobatione P. Na-
talis, de quibus inferius agetur, cum ad Portugalliam ventum
fuerit.

16. Cum P. Ignatius intellexisset P. Simonem ex Provincia
Aragoniae in Lusitaniam rediisse et Ulyssiponae versari, nullo
modo id probavit, et eidem in virtute obedientiae injunxit ut
Romam se conferret, ac Regi Portugalliae scripsit gratias ei
agens, quod hoc beneficio Societatem totam affecisset, dum
P. Simonem obedientiae sui Superioris, quem loco Christi ha-
bebat, se subjicere, et Romam, quo vocabatur, se conferre [hor-
tatus est]. Voluit autem cum ipso Rege conferri litteras patentes
obedientiae ut non nisi cum ejus beneplacito P. Simoni red-
derentur; et si opus esset, ut suam etiam Rex auctoritatem
adhiberet. Id ut faceret, supplicabat Domino etiam Petro Ma-
scharegnas, qui domui principis praefectus erat, congratulatus
de tam honorifico officio; et ad commune bonum utile eidem
significat, quanto charitatis amore P. Simonem complectatur,
et omnem ei consolationem et quietem ex animo cuperet, ad
quam expedire omnino judicabat ut Romam veniret, et quod

t En horum 21 Patrum catalogum , qui ad haec usque tempora, post primos Ignatii
socios, professionem emiserant.

NOMEN ET COGNOMEN LOCUS DIES | MENSIS | ANNUS IN MANIBUS
Antonius de Araoz...... Romae. 19 Febr. 1542 |Patris Ignatii.
Franciscos de Borja.....| Gandiae. 2 - | 1548 |Antonii de Araoz.
Emmanuel Miona........ Romae. 25 Mart. 1549 |Patris Ignatii.
Joannes A. de Polanco.. ... 2 = - o 8
Andreas de Oviedo...... Gandiae. - g - |Antonii de Araoz.

acobus Miron....cscu0.e. " w . A - »

etrus Canisins......... Romae. 4 Sept. - |Patris Ignatii.
Nicolaus Gaudanus.....,| Venetiis. 25 Jul. 1550 |Andreae Lipomani.
Joannes B. Viola,.......| Parisiis. 16 Aug. » |Philippi III le Bel.
Andreas de Frusis....... Romae. 18 Oct. . |Patris Ignatii.
Franciscus Estrada .... = 1 Febr. 1551 . i "
Adrianus Adriaenssens.| Lowvanii. 30 Maii. » |Ruardi Tapper.
Micha#l de Torres....... | Methymnae. 3 | Mart. 1552 |Francisci de Borja.
Hieronymus Nadal...... Romae. 20 - - | Patris Ignatii.
Hicronymus Otello...... = 20 Dec. o = "
Joannes le Pelletier...... " 27 " - "
Nicolaus de Lanoy... ..| Viennae, 15 Jan. 1553 Hieronymi huiintnghi.
Leonardus Kessel.......| Coloniae, 27 X » |Joannis de Reppelmont,
Everardus Mercurianus.| Perusii. 25 Febr, - ulvii Cornei, Card.
I.udovicus Gonzalez.....| Lucronii. 30 Mart. » |Franciscide ﬁorja.
Martinus de Olave...... Romae. 2 Apr. » | Patris Ignatii.

poterat ei Dominus Petrus, nomine P. Ignatii, polliceri quidquid
ipsi videretur, nam se id praestiturum quantum ad gloriam Dei
posset *,

17. Venit ergo Romam, simul cum P. Melchiore Carnero,
decima die Novembris ®. Duci etiam de Avero, qui patrocinium
P. SimoniS susceperat, in eandem sententiam scripsit. Prius
autem, scilicet, vigesima tertia Maji, Romam venerat P, Ludo-
vicus Gonzalez, de quo Cardinalis Infans multa in ipsius com-
mendationem Sscripserat ad P. Ignatium, et ut cum eo multa
conferret de his quae ad Dei honorem, in illis regnis praesertim,
fieri possent, rogabat: cui respondit P. Ignatius officiose, ejus
testimonium de P. Ludovico magni faciens, ut par erat, quam-
vis alioqui de ipsius ® ac donis Dei optime sentiret, scribit etiam
eidem quam idoneum censeat P. Natalem ut cum ipso conferre
posset quae ad Collegium Evorense et scholas pertinerent *.

18. Cum autem nomine Regis Portugalliae quaedam retu-
lisset P. Ludovicus Gonzalez Patri Ignatio, quae ille cupiebat in
sui regni collegiis observari, certo sibi persuadere posse scribit
quod, quamdiu ipse viveret, numquam ab ipsius voluntate re-
Cessurus esset, et de successoribus tantumdem sperandum esse;
nam et constitutiones et ipsa regnorum illorum dispositio id
exigebat °. De quibus autem P. Ludovicus egerat, et de quibus

! Ignatii litteras Regi Portugalliae, Infanti Henrico et Patri Simoni Rodericio habes
in Cartas de San Ignacio, t. m1.

* Haec a verbo Vewnit ad Novembris ingessit manu propria Polancus, signo appo-
sito ut hic inserentur; sensus tamen exigere videtur ut paulo superius inserantur hoc
modo :

... ad Dei gloriam posset. Duci etiam de Aveiro, qui patrocinium Patris Simonis
susceperat, in eamdem sententiam scripsit.

17. Venit ergo Romam simul cum P, Melchiore Carneiro decima die Novembris.
Prius autem... ,

¥ Desideratur hic unum aut alterum verbuom.

Vide litteras, quas in commendationem Patris Ludovici Gonzalez de la CAmara
scripsit Joannes III, Portugalliae Rex, tum Julio IIT, Summo Pontifici, tum Galliae
Regi, tum etiam suo in Urbe Legato et Cardinali cuidam, in TELLEZ, Chironica da Com-
panhia de Jesu em Portugal, part. 1, lib. 1, ¢. 12; et c. 13 Infantis Henrici binas ad Car-
dinales. g

5 .. certo sibi persuadere posse scribit quod, quamdin ipse viveret, numquam ab
ipsius voluntate recessurus esset » €t de successoribus tantumdem sperandum esse;
nam et constitutiones et ipsa regnorum illorum dispositio id exigebat., Ut haec absque
errandi periculo intelligantur, interserere oportet aliqua nomina ubi pronomina tan-
tum adhibuit Polancus : “.... certo sibi Regem persuadere posse scribit fgmatins quod,
quamdiu ipse Ignatius viveret » Aumquam ab ipsius Regis voluntate recessurus esset,
et de successoribus (Jgnatii) tantumdem sperandum esse; nam et constitutiones Socie-
falis et ipsa regnorum illorum dispositio id exigebat.

Regi expresse rescripsit, illud primo loco erat, ne pecuniae,
secundo, ne homines Societatis ex illo regno, sine Regis vo-
luntate, educerentur. Significat etiam eidem Regi quod prius
scripserat , ut scholae ad juventutem in litteris et moribus
instituendam, a nostris, ubi commode possent, haberentur,
ut et illi adjuti, parentes et sanguine conjunctos juvarent, nam
se sperare fructum uberem illis in locis, sicut in Italia et Si-
cilia experti eramus, et ideo se misisse inter alia P. Natalem,
qui in Sicilia scholis instituendis et promovendis praefuerat '.
Et cum multum Societas se debere agnoscat Regi, qui primus
favore et liberalitate sua inter principes Societatem esset am-
plexus, et collegia in Portugalia, India et Brasilia institui
voluisset, omnibus, qui sub obedientia Societatis versarentur
ubique gentium, per patentes litteras injunxit [Ignativs] ut quo-
tidie Sacerdotes in sacrificiis et alii in suis orationibus Regem
ac Principem cum uxoribus et filiis peculiari memoria quotidie
Domino commendarent, et has patentes litteras, in actionem
oratiarum et gratitudinis signum ipsi Regi ostendendas, trans-
misit .

19. Cum Summus Pontifex Julius ad Nestorianos, qui chri-
stiani sunt in Asia °, Patriarcham misisset, in consistorio sibi
videri dixit aliquos ex nostris cum ipso mittl oportere; sed quia
cum nostris, qui sunt in India, commercium habere posse com-
pertum esset, inde potius quam ex Europa mitti posse visum
est; et si Collegium Hierosolymitanum institutum fuisset, inde
haud dubie commodius cum christianis ejus regionis nostri cha-
ritatis officia exercere potuissent °.

20. De Patriarcha in Aethiopiam mittendo hoc anno serio

1 Melius distinctiusque haec omnia habes in Ignatii litteris ad Portugalliae Regem
datis 6.* Junii hujus anni, (Cartas de San Ignacio, t. 11, pag. 213.)

¢ Has litteras habes hispanice in Cartas de San Iinacio, t. 11, pag. 218, latine in
Saccuixt Hist. Soc. Jes., p. u, 1.1, n. 121; italicam etiam versionem habemus in mss,, a
F. Aloysio Carnoli confectam.

% Animadvertendum est Nestorianorum Jacobitarumve nomina non sectis haere.
scon, sed populis certis, qui fidem Christianam inter Mahometanos Assyriae retinuere,
indita fuisse. Ita in Annal. RAYNALDI, ann. 1553, n. xL11, ubi de hac missione agitar.

4 Vere non de miltendo Patriarcha actum fuit, sed de confirmando fratre Saud seu
Sulalla, quem Patriarcham designaverant Assyriae christianae ecclesiae.In Acta vero
consistorialia, quae integra fere habet Raynaldi, nihil de Patribus Societatis, qui Pa-
triarcham comitaturi essent, relatum est; forte quia non de mittendis actum, sed deli-
beratum ut cum P. Ignatio ageretur. Caeterum id constat ex pluribus ad plures ab
Ignatio et Polanco sub hoc tempus datis litteris.

actum est, et Rex Portugalliae ejusdeligendi inter nostrae Socie-
tatis sacerdotes curam P. Ignatio injunxit. Nec solum Patriar-
cham, sed et duos alios Episcopos deligere et novum Provin-
cialem Aethiopiae cum aliis sacerdotibus ac fratribus oportuit.
Fuerunt autem omnes, qui tunc Romae versabantur, jussi a
P. Ignatio sui animi propensionem, ad hanc missionem Aethio-
picam, et promptitudinem, clauso scripto comprehendere, et
magno certe cum fervore singuli suam operam, si obedientiae
sanctae id placuisset, obtulerunt . Fuit autem a P. Ignatio in Pa-
triarcham delectus P. Joannes Nugnez, qui Tituani in Africa
captivis christianorum juvandis vacabat, et Episcopi coadjuto-
res et successores ejus P. Andreas de Oviedo, Rector Collegii
Neapolitani, ac P. Melchior Carnero, qui Romam cum P. Simo-
ne hoc autumno venerat; in Provincialem autem P. Antonius de
Quadros *. Alios etiam comites hujus missionis designavit. Fa-
cultates autem amplissimae a Sede Apostolica obtentae fuerunt;
sed quia sub hujus anni finem gravissime Julius Pontifex Ma-
ximus aegrotare coeperat, non hoc anno sed sequenti, hoc ne-
gotium omnino confectum fuit; et demum tempore Pauli IV
Summi Pontificis, quod sub Julio inchoatum fuerat, ad effectum
deductum est anno 1555, ut inferius dicetur °.

21. Cum quidam non mediocri talento, ad aliquid praestan-
dum in usum Societatis, in ipsam admitti peteret, intellectum
est quod sibi et aliis, in sancto tribunali Inquisitionis Hispanien-
sis, falsum crimen timore quodam et affectibus humanis impo-
suisset; et cum ad famam restituendam sibi ipsi et aliis tenere-
tur, res collata est cum viris doctis, inter quos aliqui Sanctae
Inquisitionis Officium exercebant, et judicatum est non debere
eum in apertum vitae discrimen se conjicere, sed satis esse si
per litteras famam restitueret. Ejus autem litteras cum suis ad
Archiepiscopum Hispalensem P. Ignatius transmisit, qui tribu-
nalis hujus Sancti Officii in Hispania, primus Praesidens erat;

1 Totum hoc a verbis Fuerunt autemn omnes ad obtulerunt addidit Polancus manu
propria.

2. Isille est qui hucusque Tiburtius dicebatur,

3 Hoc etiam a vocibus ef demum superadditum est ab ipso Polanco. Quae sub hoc
toto n. 20 continentur, confirmata et illustrata simul reperies in opusculo De rebus So-
ctetatis Commentarius OLivErRl MANARE!, ¢. vinn, Roma, § 23, pag. 132.—Et confirmari
et illustrari possunt iis, quae Polancus ex cowt., Patri Laynez scribebat 17 Dec., post

acceptas Portugalliae Regis litteras, et iis, quas eadem die ipse Polancus misit Patri
Andreae de Oviedo Neapolim. Vide etiam infra n. 44,

et, ut responsio ejusdem Archiepiscopi significavit ¢t gratiarum
actio, pergratum fuit quod P. Ignatius ei scripserat et in hoc
negotio curaverat '.

22. Fermo, civitate Piceni, complures sacerdotes, qui refor-
mationi suae ac profectui spirituali vacare serio cupiebant, Pa-
tri Ignatio semel atque iterum et tertio scripserunt, magno ani-
mi affectu aliquem e Societate nostra postulantes qui eos in
iis, quae ad suam et proximorum utilitatem spiritualem facerent,
instrueret ac regeret, cui obedientiam omnes praestare se velle
prompte offerebant. Sed P. Ignatius comprobans et laudans
pium hoc ipsorum institutum, et orationes offerens, excusavit
alicujus ex nostris missionem propter varias Societatis occupa-
tiones, libenter ad tempus eis gratificaturus, si potuisset; et ad
aliquem inter se eligendum, cui reliqui obedirent, et a quo
ad christianam perfectionem, ut optabant, dirigerentur, horta-
tus est.

23. Ravennae Vicarius uc suffraganeus, Episcopus Termo-
lensis, scripsit etiam P. Ignatio quantopere unum vel alterum de
Societate ad cleri Ravennatis institutionem et exemplum, et
populi utilitatem, expeteret: cives etiam Ravennates omria ne-
cessaria pollicebantur. Sed ne his quidem satisfactum est *; nec
oppido Montis Leonis in Calabria, quod ad vitae reformationem
per litteras aliquem de Societate nostra expetebat. Neque
enim tam late patere poterat nostrorum opera, propter eorum
paucitatem, quam late sese sparserat bonus Societatis odor.
Ipse etiam Cardinalis Moronus, cum Novarae Episcopus esset,
ad suae dioecesis profectum inducere Societatem nostram in
cam ecclesiam cupiebat, ut suis litteris hoc anno Novarae datis
significavit : cum tamen P. Ignatius respondisset et sine detri-
mento aliorum collegiorum et piorum operum, quae Societas
amplexa fuerat, non se habere idoneos operarios affirmaret,
quos Novaram ad inchoandum collegium transmitteret, excu-
sationem Cardinalis admisit, et sui desiderii executionem in
aliud tempus, cum Societati commodum esset, rejecit.

! Ignatii litteras ad Dnum. Ferdinandum de Valdes, Hispalensem Archiepiscopum
et Supremum in Hispania fidei Inquisitorem habes in Cartas de San fgnacio, t. ni,
pag. 169,

* Rescripsit tamen 12 Februarii Ignatius Ravennatensibus Magistratibus, seu Ma-
gnificis Dominis Sapientibus ( Magnifici Sri. Savii) et Suffraganeo Episcopo, eos in
spem adducens fore ut brevi aliquis, licet ad paucos dies, Ravennam mittj posset.

R il . 2

24, Agebatur hoc anno de Episcopatu Viennae, per mor-
tem Frederici Nauseae, pastoris, solatio destitutae, P. Canisio
conferendo *; et cum ea de re Nuncius Apostolicus ad P. Igna-
tium scripsisset (nam sine ejus voluntate Rex Romanorum Fer-
dinandus expertus erat in Trigestina ecclesia quod non facile a
Sede Apostolica posset obtinere), ut alicui ex nostris hujusmodi
curam admittere juberet, rescripsit P. Ignatius eidem Nuncio
Apostolico, ut sibi omnino persuaderet non expedire ut de hoc
negotio ageretur, cum nullo modo ad Dei obsequium id conve-
nire certissimum haberet, et nos in nostro humili statu prorsus
relinquendos; et satis insinuavit, si rem urgerent, se cum Sum-
mo Pontifice id ipsum acturum, quod cum ejus praedecessore
in Trigestino Episcopatu egisset, et deinde Nuncio obnixe sup-
plicavit, ne ulterius in hoc negotio progrederetur, quod vir op-
timus et Societatis amantissimus sic fecit o

o5  Cum autem videretur subtimere Rex Romanorum ne
aliquis ex doctoribus, qui Viennae nostro in collegio agebant,
ad alium locum ablegaretur, ipsius nomine Dominus Didacus
Lassus de Castella, legatus ipsius, P. Ignatium est allocutus;
qui eumdem D. Didacum I.assum certiorem fecit, quod sine be-
neplacito Regiae Majestatis neminem illorum inde esset evoca-
turus; quin potius alios ex his, qui in Collegio Germanico in-
stituerentur, mittendos in ditionem Regis significavit. Hanc
tamen nactus occasionem, ad stabiliendum reditibus perpetuis
Viennense Collegium, instruxit eumdem D. Didacum * ut ad Re-

{ Rectius Borro: “Nell’ Aprile del 1555, restd vacante la sede di Vienna per la morte
di Cristoforo Wertweino, succeduto non piit di quattordici mesi prima a Federigo Nau-
sea, prelato di molta virtu e dottrina. Or mentre si agitava 1’ elezione del nuovo pasto-
re, e per la scarsezza di womini adatti al bisogno ne andava a lungo il trattato, cadde
in mente a Brucardo van den Berg, canonico della madre chiesa di Sto. Stefano, di
proporre il Canisio.. Vita del B. Pietro Canisio, lib. 11, § xir.—Haud tamen erravit
Polancus dum ait Viennensem Ecclesiam solatio destitutam (verba sunt Actorum con-
. sistorialinm) per moriem Friderici Nauseae, pastoris; Christophorus enim Wertwein
Viennensis Ecclesiae administrator tantum fuit.—Animadverte etiam Christophorum,
juxta BOERO, obiisse mense Aprili; juxta GAxs vero mense Majo, die vigesima (20. V).

2 Ignatii litteras ad Hieronymum Martinenghi habes in Cartas, t. 111, pag. 281 et 417,
Inibi, sicut et in apographo Roma ad nos misso, irrepsit error aliquis, haud guidem
pravis sed notatu dignus, quem per litterarum adversaria a Polanco exarata emendare
nunc lubet. Habebat apographum: “ fuccio certa V. 5. Reverendissima che non deside-
rando noi altro nelli particolari e nel Capo universale della Compagnia...,; ubi in ad-
versariis est; “faccio certa V. S. Reverendissima che non desiderando noi altro nelli
particolari e nel corpo universale della Compagnia....,

5 Rectissime hic ait Polancus instruxil , non rogavit aut injunxit aut quid simile.
Litteras cnim, quas proprio nomine ad Romanorum Regem daturus de hoc negotio

gem, non P. Ignatii nomine, sed suo, scriberet, curandum esse
Suae Majestati ut collegium illud stabjle reditibus perpetuis
redderetur. Cum enim ex variis locis Societas evocetur, et do-
mus atque reditus ei offerantur, si ab hac vita P. Ignatius mi-
graret, timeri posset ne qui succederet ei, cum non videret
dotationem Viennensis Collegii bene constitutam, inde nostros
ad alia loca abduceret, in quibus commodior dotatio offerretur.
Nec id nocuit ad Viennensis Collegii fundationem melius stabi-
liendam *.

26. Sed de auxiliis quae P. Ignatius variis collegiis cura-
bat, si quid amplius dicendum videbitur, quando de ipsismet
collegiis agetur, opportune id fiet. Hoc tamen dicam, quod in
magnatibus quibusdam, vel conciliandis, vel in benevolentia
crga Societatem retinendis per litteras, diligens erat, cujusmo-
di sunt principes saeculares utriusque sexus, et ecclesiastici,
tam Cardinales quam Episcopi, et in eo non parum operae po-
nebat; referre enim plurimum arbitrabatur, ut hujusmodi ami-
citia, ad pios conatus Societatis promovendos, conservaretur
vel etiam augeretur, quod multae ipsius litterae ad hoc genus
hominum missae, tam in Portugalliam et Hispaniam, quam in
Galliam, Germaniam, Italiam et Siciliam, testantur ®.

27. Cum autem intellexisset P. Ignatius nimium jumento-
rum usum, in Portugallia et Hispania, aliquid paupertati atque
humilitati Societatis detrimenti afferre posse, per litteras P. Na-
tali, Commissario in illis provinciis, injunxit ut curaret nec
Provincialem Hispaniae (licet parum prospera valetudine ute-
retur), nec etiam Portugalliae, proprium ullum jumentum habe-
re; sed si quando equitare Opus esset, ut collegia de jumentis
hujusmodi, mutuo acceptis vel conductis, usque ad locum Socie-
tatis, quo se Provincialis conferret, providerent ; si tamen pro-
pter magnitudinem Hispaniae et infirmam Patris Araoz vale-
tudinem, propter quam pedes iter conficere non posset, nec con-
ductitiis jumentis uti, visum esset eidem P, Natali expedire ut

€rat ejus Legatus, ipse concinnavit et descripsit Ignatius, ut in hujus litterarum
adversariis apparet et videbitur in Nova scrie operis Cartas de San Ignacio.

! Videinfra, n. 571,

2 Probe id noverat Polancus, qui tot hujusmodi litteras scripsit, non eas solum, quae
Plurimae sunt, quas ex Ignatii commissione Proprio ipse nomine subsignabat, sed eas
etiam quandoque, quibus nomen suum subscribebat Ignatius,

'

unum vel alterum jumentum hujusmodi ad tempus proprium
haberetur, hanc rationem quasi mediam iniri posse, ut aliquod
collegium hujusmodi jumentum proprium haberet €t eidem
Provinciali mutuo daret, cum ille opus haberet; et hujusmodi
unum vel alterum jumentum in aliis ministeriis ad collegii uti-
litatem occupari posse, cum non ad iter conficiendum esset ne-
cessarium.

28. Non omittam quod hoc anno valde notatu dignum Ro-
mae accidit. Versabatur Romae P. S. ' eo tempore quo Magi-
ster Petrus Sylvius domi nostrae morabatur ; et spiritu non
recto, a P. Ignatii devotione aversus, ad suam trahebat, et ut
se ipsi dederet palam hortabatur; quod cum ille facere coepis-
set,in morbum paulo post incidit tam acerbum, ut quodammodo
stupidus velut truncus insensibilis efficeretur; sed cum, usum
rationis recuperans, quod male egerat agnosceret et emenda-
tionem proponeret seriam, statim sanus effectus est, ut prorsus
non naturali ratione aegrotare aut convaluisse, sed potius su-
pernaturali, videretur; ille etiam, qui hortatus ipsum fuerat ut
ipsi se dederet, melius de ipso * sentire coepit *.

99. Hoc anno Magister ille Jacobus qui, Lovanio profectus,
Viennam et inde Romam venerat, et Magister Antonius Mari-
nus theologus, qui a Societate defecerant, in eamdem magna
cum cognitione sui erroris redierunt: sed neuter diu in ea per-
severavit; et experientia plane docuit raros esse ex iis, qui se-
mel a Societate cum culpa gravi defecerunt, qui, licet resipi-
scere videantur et redeant, in religione tandem perseverent 51

| Prima ct ultima cognominis hujus litterae olim exaratae exstabant, sed lineis
super ductis obrutae sunt ne legi possint,

2 Jgnatio.

5 Mutatio haec scu turbatio Petri Sylvii, qui Romae “era stato irreprehensibile,,
incoepisse videtur Florentiae , quo Augusto mense ineunte ad Patrem Laynez missus
fuerat, ut habent litterac Patri Laynez missae 19 Augusti. Remissus autem fuit Ro-
mam statim, unde haec Polancus, ex cont., scribebat Patri Laynez: “Mtro. Pietro Syl-
vio gionse hieri verso il tardo et fu posto nella sacristia, insino a tanto che si confessi,
che sera domattina, et dopoi si vedera come si habbia a procedere con lui; pur i0 spero
orni bene...., 95 Aug. Et paulo post, sc., 2 Sept.: “Pietro Sylv io si & aggiutato e fatto in
casa una disciplina publica, et eletto diverse penitenze; qui va una sua per li fratelli di
Fiorenza., Et tandem 9 Dec.: “E1 P. Mtro, Cesare (Aversano), Rettor de Mddena, se nos
ha ido al cielo, ¥ el Comisario estaba tan malo que ha sido menester sacarlo en letica
de Madena. Acd también tenenios muy al cabo d Mtro. Pedro Silvio.,

4 Quac sub hoc n. 99 continentur, ad oram paginae, textui inserenda, scripsit manu
propria Polancus.—Hic ille Jacobus Aldenardus est, de quo supra, t. i1, ann. 1561, nn, 245
et 247, et ann. 1552, 0. 383, ubi etiam de Antonio Marino fit sermo.

















































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































